
DEKLARASYON KOMISÈ DEPATMAN VEYIKIL A MOTÈ A, MARK J.F. 
SCHROEDER  

  
"Ipokrizi ak deklarasyon ewone kèk lejislatè k ap chache fè laprès pale de yo san merit 
fè yo, iresponsab epi yo bezwen eklèsi yo.  
  
Frè pou yon nouvo plak imatrikilasyon te 25 dola depi plis pase dizan - se te lwa 
lejislati a te pwomilge ki te tabli pri a epi lwa te anvigè avan administrasyon sa a, depi 
an 2009. Lejislati a pa te pran mezi pou yo chanje frè sa a, kote yo te kontinye fè peye 
25 dola chak ane, ke se te sou kontwòl Repibliken oswa sou kontwòl Demokrat.  
  
Kèk lejislatè kounye a fè konnen yo entèrese redui frè a. Gouvènè a ta renmen redui 
frè a. Si lejislatè yo sensè epi yo vle redui frè a imedyatman, byenke yo potko janm fè 
sa pandan deseni ki sot pase a, Gouvènè a te fè konnen byen klè ke li envite yo 
retounen konvoke yon sesyon espesyal pou yo fè sa.  
  
Dezyèm kesyon an se pou yo asire plak imatrikilasyon yo nan bon kondisyon 
presizeman pandan n ap tranzisyone anvè itilizasyon peyaj elektwonik toupatou atravè 
eta a ki itilize kamera k ap li plak imatrikilasyon yo pou touche frè peyaj yo. Si yon plak 
andomaje oswa revètman ki reflete a degrade, kamera p ap ka pran foto a epi yo p ap 
ka fè moun sa peye frè peyaj yo. Lòt chofè yo pral oblije sibi efè pèt revni sa, ki pa jis. 
Nòm onivo nasyonal ke Administratè Asosyasyon Ameriken pou Veyikil a Motè yo 
(American Association of Motor Vehicle Administrators) preskri ke dire itilizasyon itil 
yon plak imatrikilasyon se 10 zan. Li posib pou yon plak toujou rete nan bon kondisyon 
apre 10 zan men y ap bezwen fè detèminasyon an selon chak plak apre enspeksyon. 
Si lejislati a ka dakò sou yon mekanis enspeksyon plak pratik ki nan yon pri abòdab 
pou detèmine ki plak ki toujou nan bon kondisyon apre dire 10 zan epi nan konsa ki p 
ap bezwen yo ranplase yo, n ap byen akeyi opòtinite pou n kowopere avèk yo. 
Pwogram ranplasman apre dire itilizasyon 10 zan ap antre anvigè jis an Avril k ap vini 
an, kidonk nou gen tan pou n travay ak lejislati a pou n eksplore opsyon altènativ yo. 
Nou an favè rediksyon pri yo nenpòt kote sa posib".  

